
ƏЛЕУМЕТТАНУДА ИНФЕРТИЛДІКТІ ЗЕРТТЕУДІҢ ӨЗЕКТІЛІГІ 
 

Аңдатпа 
Мақалада əлеуметтануда инфертилдікті зерттеудің өзектілігі қарастырылады. Ерлер мен 

əйелдердің фертилдік қабілетінің төмендеуі демографиялық дамудың репродуктивті 
мүмкіндіктерін төмендетеді.  

Некедегі бедеулік — жеке тұлға мен отбасының ғана емес, сонымен бірге қоғамның 
өзекті əлеуметтік мəселесі ретінде зерттеуді қажет етіп отыр. Қазақстандағы ерлі-
зайыптылардың балалы бола алмауы, отбасындағы жанжалға, əлеуметтік-психологиялық 
қолайсыздыққа, ажырасулар санының өсуіне əкеліп отырғандығы, бедеулік пен белсіздіктің 
əлеуметтік өзекті мəселе екендігі түсіндіріледі. Мақалада инфертилдікті əлеуметтанулық 
тұрғыдан зерттей отырып, ер мен əйел адам денсаулығын қорғау, отбасындағы бедеулік 
мəселесін шешеуде көмекші репродуктивті құралдарға, суррогат ана қызметіне жүгіну 
мəселелері қарастырылған. Аталған мəселе бойынша отандық жəне шетелдік ғалымдардың 
тақырыпқа қатысты зерттеулері көрсетілген.  

Түйін сөздер: фертилдік, инфертилдік, отбасы, репродуктивті мінез-құлық, көмекші 
репродуктивті технологиялар, суррогат ана, бала, денсаулық. 

THE RELEVANCE OF RESEARCH ON INFERTILITY IN SOCIOLOGY 
 

Abstract 
The article considers the relevance of the study of infertility in sociology. A decrease in the 

fertility of men and women leads to a reduction in the reproductive capabilities of demographic 
development. 

The need for research is due to the fact that infertility in marriage is an urgent problem not only 
for the individual and the family, but also for society as a whole. The inability of spouses to have 
children leads to conflicts in the family, social and psychological distress, and an increase in the 
number of divorces, which is an urgent social problem. This article deals with the issues of health 
protection of men and women with the sociological study of infertility, the use of assisted 
reproductive means in solving the problem of infertility in the family, and the services of surrogate 
motherhood. The article presents the research of domestic and foreign scientists. 

Keywords: fertility, infertility, family, reproductive behavior, assisted reproductive 
technologies, surrogate mother, child, health. 

АКТУАЛЬНОСТЬ ИССЛЕДОВАНИЯ ИНФЕРТИЛЬНОСТИ В СОЦИОЛОГИИ 

 
Аннотация 

В статье рассматривается актуальность исследования инфертильности в социологии. 
Снижение фертильности мужчин и женщин приводит к сокращению репродуктивных 
возможностей демографического развития.  

Необходимость исследования обусловлена тем, что бесплодие в браке — это актуальная 
проблема не только личности и семьи, но и общества в целом. Неспособность супругов 
иметь детей приводит к конфликтам в семье, социально-психологическому неблагополучию, 
росту числа разводов, что является актуальной социальной проблемой. В данной статье 
рассмотрены вопросы охраны здоровья мужчины и женщины с социологическим изучением 
инфертильности, обращения к вспомогательным репродуктивным средствам в решении 
проблемы бесплодия в семье, к услугам суррогатного материнства. В статье представлены 
исследования отечественных и зарубежных ученых. 

Ключевые слова: фертильность, инфертильность, семья, репродуктивное поведение, 
вспомогательные репродуктивные технологии, суррогатная мать, ребенок, здоровье. 

 
Кіріспе. Қазіргі таңда заманауи қазақстандық отбасы өзінің дамуының күрделі кезеңін 

бастан кешуде. Қоғамдық қатынастардың өзгеруі тарихи қалыптасқан дəстүрлер аспектісінде 
отбасы мүшелерінің əлеуметтік функциялары мен рөлдерін орындауда адам 
қажеттіліктерінің айтарлықтай өзгеруіне əкелді. ХХІ ғасырдың басында Қазақстанда 
болашақ ата-аналардың фертилдік қабілетінің төмендеуі, ерлер мен əйелдердің 
репродуктивті денсаулығына байланысты аурулардың көптеген патологиялық 
сырқаттанушылықтың өсуі, бедеуліктің, жүктіліктің жəне босанудың асқыну қаупі артқан. 
Сонымен қатар баланы дүниеге əкелуден ерікті түрде бас тарту, кеш ана болу жəне мүлде 
балалы бола алмау секілді өзекті мəселелер бар.  

 Қазіргі заман жағдайында ана мен баланың денсаулығы мен өмірін сақтап қалу жалпы 
адамзат алдындағы жаһандық сипаттағы мəселеге айналды. Қазақстан Республикасының 
Конституциясының 27 баптың 1 пунктінде неке мен отбасы, аналық, əкелік жəне балалық 
шақ мемлекет қарамағында деп көрсетілген. 2012 жылдың қаңтар айында Қазақстан «Ана 
мен баланы қорғау туралы» халықаралық конвенцияны бекітті.  

Нəтижелерді талдау. Халықтың репродуктивті денсаулығы — демографиялық 
қауіпсіздікті қамтамасыз ету қажеттілігін ескере отырып, саны мен құрылымын 
қалыптастыруда маңызды рөл атқаратын халықтың туу коэффициентінің маңызды 
факторларының бірі. Жүзеге асырылып жатқан демографиялық процестердің параметрлері 
популяция толқынының құрылымдық факторының сарқылуын көрсетеді. 1990 жылдармен 

салыстырмалы түрде жастардың аз буыны репродуктивті жасты құрайды. Осы тұста 
халықтың денсаулығын, атап айтқанда халықтың репродуктивті жəне демографиялық мінез-
құлқын максималды пайдалану қажеттілігі маңызды. Демографиялық процестердің 
ағымдағы жəне болжамды бағаларына сүйене отырып жəне репродуктивті жастағы əйелдер 
когортасының санының төмендеуін ескере отырып, туу коэффициентін жоғарылату жəне 
төмендету қаупін азайту резервтерін табу қажет. Мұндай факторларға репродуктивті мінез-
құлық жəне халықтың денсаулығы жатады. Адамның биоəлеуметтік сипатына байланысты 
репродуктивті денсаулық - сандық жəне сапалық жағынан да бала туудың объективті шарты.  

Шетелдік зерттеушілер репродуктивті мінез-құлықтың əмбебаптығынан жəне оны 
зерттеу бағыттарының сантүрлігін көрсетуде. Дамыған елдердегі туу деңгейінің төмендеуі 
жəне үшінші əлем елдеріндегі туудың жоғары қарқыны ғалымдарды репродуктивті мінез-
құлықты анықтайтын экономикалық, мəдени, психологиялық факторларды қайта 
қарастыруға мəжбүр етеуде. Дамыған елдердегі репродуктивті мінез-құлық факторларын 
зерттей отырып, Батыс зерттеушілері жеке тұлғалардың репродуктивті мақсаттарының 
қалыптасуына əсер ететін ішкі факторларды зерттеуге баса назар аударды[1]. Соңғы 
зерттеулерге сəйкес, 35 жасқа дейін біртіндеп өсу байқалады, бұл кезде адамдар 
репродуктивті жоспарларын анықтай алмауы демографиялық тұрғыдан аномалия ретінде 
қарастырылады. Дəстүр бойынша, Батыс əдебиетінде репродуктивті мінез-құлық 
адамдардың ұтымды таңдауының салдары деп саналады[2], бірақ жақында эмпириялық 
дəлелдер жинақтала отырып, репродуктивті мақсаттарды таңдаудың ұтымды моделімен 
тікелей байланысты болмайтын терең психологиялық, əлеуметтік жəне экономикалық 
факторлар бар деген түсінік пайда болды[3]. Дамушы жəне дамыған елдердегі зерттеулерге 
сүйенсек, репродуктивті мінез-құлық жəне онымен байланысты стратегиялар өте икемді 
нəтижені көрсетіп отыр. Репродуктивті мінез-құлықтың өзгеруінің икемділігі мен бейімділігі 
адамның өмірлік циклінің сатысына тікелей байланысты, ол өзінің мақсаттары мен отбасына 
деген көзқарасын жəне балалы болуды қалайтындығын қайта қарастыра алады[4]. 
Репродуктивті мінез-құлық белгілі бір репродуктивті мақсаттар үшін біртіндеп құндылықтар 
мен қоршаған ортаның қалауы туралы қол жетімді ақпарат негізінде қалыптасады[5]. 
Сонымен қатар, балаларды жоспарлау көп жағдайда отбасының қалыптасуын білдіреді[6]. 
Батыс зерттеушілері əртүрлі ғылыми мектептер мен бағыттардың көзқарастарын біріктіретін 
синтетикалық тəсілге бейім, репродуктивті мінез-құлықты қалыптастырудың күрделі 
модельдерін жасауға мүмкіндік беріп отыр. 

Жоғарыда айтылғандай, соңғы онжылдықтарда дəстүрлі отбасылық неке 
құндылықтарының өзгеруі, жастардың кеш неке құруы, бала тууды кейінге қалдыруын жəне 
жас отбасыларында алдыңғы ұрпақтарға қарағанда бала санының аз екендігін көреміз. Егер 
бұрын мұндай үрдіс дамыған елдерге ғана тəн болса, қазір ол Қазақстанда да байқалады.  

Некедегі бедеулік — жеке тұлға мен отбасының ғана емес, сонымен бірге қазіргі 
қоғамның өзекті əлеуметтік мəселесі. Дүниежүзілік денсаулық сақтау ұйымының 
анықтамасы бойынша, некедегі бедеулік дегеніміз — контрацептивтерді қолданбай тұрақты 
жыныстық өмірге қарамастан, ерлі-зайыптылар бала туу жасында болған жағдайда, əйелде 
бір жыл бойы жүктіліктің болмауы. Бедеулік пен белсіздік отбасы мен неке институтына 
клиникалық, медициналық, əлеуметтік жəне əлеуметтік-психологиялық ықпал ететін өзекті 
мəселеге айналды. Сонымен қатар елдің демографиялық жағдайына да тікелей əсер етуші 
фактор. Мəселе ерлі-зайыптылардың əлеуметтік-психологиялық қолайсыздығына, 
отбасындағы жанжал жағдайларына, ажырасулар санының өсуіне əкеледі. Қазақстанда 2019 
жылғы статистикаға сəйкес 20000 бедеу жұп бар[7]. Бірақ əрбір төртінші əйел азаматтық 
некеде тұратынын ескерсек, статистика екі есе артады. Бедеуліктің себептері көп жағдайда 
əлеуметтік жағдайға ие. Себебі түсік түсірудің, жыныстық жолмен берілетін, 
гинекологиялық аурулардың, сəтсіз босанудың салдары. Клиникалық тəжірибеге, заманауи 
репродуктивті технологияларды енгізуге қарамастан, бедеулікті емдеу мəселесінің түпкілікті 
шешімі жоқ. Бедеулік əлемнің көптеген елдерінде, соның ішінде Қазақстанда жоғары 

деңгейде. 40% жағдайда ерлі-зайыптылардың баласыздығы ер адамның белсіздігімен 
байланысты[8].  

Қазіргі уақытта халықтың репродуктивті денсаулығы тек медицина үшін емес, сонымен 
бірге қоғамдық-саяси мəселе ретінде маңыздылығымен, қоғамның да əлеуметтік 
қызығушылығын тудырып отыр. Қоғамдағы бедеу жұптар халықтың қартаюының жоғары 
қарқыны жəне көші-қонның теріс сальдосы байқалатын аймақтардағы теріс демографиялық 
тепе-теңдікті өзгертуге қабілетті. Жас отбасыларының балалы бола алмауына əлеуметтік 
тұрғыдан қарайтын болсақ, жас отбасылардың некеге дайын еместігі, жыныстық тəрбиенің 
жеткіліксіздігі, интимдік қатынастар мəдениетінің қалыптаспауымен, жастардың 
репродуктивті мінез-құлқының төмендігімен түсіндіріледі. 

Соңғы жылдары Қазақстанда əйелдердің репродуктивті денсаулығына қатысты қиын 
жағдай туындады. Ана өлімінің құрылымында елеулі үлесті шамамен 25% жасанды түсік 
салдарынан қайтыс болғандар құрайды. Жасанды түсік санының көрсеткіші бойынша 
Қазақстан, өкінішке орай, əлемде жетекші орынға ие болды. Əрбір үш жүктіліктің тек біреуі 
босанумен аяқталады дегенді білдіреді. Отбасындағы бедеулік мəселесі қоғамда үлкен 
демографиялық жəне моральдық мəселенің бар екендігін көрсетіп отыр. Қазақстанда 
халықтың репродуктивті денсаулығының жай-күйіндегі жағымсыз үрдістерді еңсеру үшін 
мемлекеттік жəне жеке клиникалар жүктілікті жоспарлау, бедеулікті емдеу, оның ішінде 
жаңа қосалқы репродуктивті технологиялар арқылы өз қызметтерін ұсынуда. Отбасындғы 
бедеулік пен белсіздік мəселесін шешуде жас отбасылар инновациялық репродуктивтік 
технологияларды жиі пайдалануға мəжбүр, бірақ қазіргі уақытта қоғамда көмекші 
репродуктивті технологияларға екіұштылық байқалады: көмекші репродуктивті 
технологиялар əйел денсаулығына жəне процедураларды ауырсынуына теріс əсерінің 
мифологизациясы жүруде; көмекші репродуктивті технологияларды қолдана отырып, табиғи 
жолмен туылған балалардан туылған балалардың дамуы мен жалпы денсаулық 
жағдайындағы айырмашылық; генетикалық тұрғыдан бөтен баланың тұжырымдамасының 
жоғары ықтималдығы туралы; осы қызметтердің қаржылық қол жетімсіздігінің стереотипі 
жəне т.б. Мұның бəрі туу деңгейін ғана емес, сонымен қатар ата-аналардың да, жаңа туылған 
нəрестелердің де денсаулығын жақсартатын инновациялық репродуктивті технологиялардың 
танымалдылығына ықпал етуде.  

Статистикалық деректерге сүйенсек, елдегі əрбір 100 отбасының 20 бала жоқ. Мəселен, 
бедеулік көрсеткіші елімізде – 16%, дүниежүзінде 15% өзі шектен шыққан деп есептеледі[9]. 
Сондықтан мемлекеттік деңгейде тиісті шаралар қабылданып, əрбір ата-ана өз баласының 
дені сау, физикалық, интеллектуалдық тұрғыдан мықты болуына күш салуы қажет. 
Отбасындағы əйел мен ер адамның денсаулығын сақтау тиісті деңгейде болуы керек, себебі 
бала туу функциясының тиімділігі соған байланысты. Осының негізінде əлеуметтік-
демографиялық саясат саласындағы басым міндеттердің бірі қызметінің маңызды бағыты 
репродуктивті медицина көмегімен халықтың ұрпақты болу денсаулығын қорғау ерлер мен 
əйелдер бедеулігін анықтау жəне емдеу маңызды.  

2017 жылғы Статистика бойынша, Қазақстанда отбасы құрған жұптардың 15% 
белсіздікке шалдыққан. Егер бір жылда шамамен 150 мың неке тіркеледі десек, оның 15%, 
яғни 20-21 мың жұп баласыз. Олардың 60% əр түрлі жолдармен (гормонды дəрі-дəрмек ішіп, 
ота жасатып) емделеді. 40% қосымша репродуктивті технологияларға жүгінеді. 40% 
əйелдердің бедеулігінен, 30% ерлердің белсіздігінен, 30% екеуінен бірдей болғандықтан 
жылына 6500 жұп ЖЖҰ жасатады. Мемлекет бөліп отырған квота мұқтаж жұптардың 
жартысына да жетпейді. 2019 жылы бөлінген 902 квота мұқтаж жұптардың тек 17% ғана 
қамтиды. 2021 жылы мемлекет квота санын 7000 өсіріп отыр[10]. 

Суррогат ана — баланы ұрықтандыру мен тууында үш адам қатысатын қосымша 
репродукциялық технология. Генетикалық əке — өзінің ұрығын ұрықтандыру үшін берген 
жəне бала туғаннан кейін əкелік міндетті өзіне алуға келіскен тұлға; генетикалық ана - өзінің 
аналық жасушасын ұрықтандыру үшін берген жəне бала туғаннан кейін аналық міндетті 

өзіне алуға келіскен тұлға; суррогат ана - бала туатын жастағы, ақылы немесе ақысыз негізде 
генетикалық ата-аналардан бала көтеруге жəне тууға келіскен жəне осы баланың анасы 
рөліне таласпайтын əйел. Мəселенің өзектілігі суррогат ана қызметіне деген сұраныстың 
артуы қазақ қоғамындағы дəстүрлі отбасы түсінігінің өзгеруіне əкеліп соғуы мүмкін. 
Сонымен қатар суррогат ана атану коммерциялық мүддені де көздеп отыр. 

Қазіргі əлеуметтануда болашақ аналардың əлеуметтік денсаулығын оның маңызды 
проблемаларын зерттеуді қажет етіп отыр. Əйел адам мен ер адам денсаулығын бағалау, 
критерийлері, зерттеу жолдары мен əдістері, ерлі зайыптылардың бедеулігінің отбасы жəне 
некеге əлеуметтік-экономикалық, медициналық, психологиялық тұрғыдан əсер ету 
факторларын зерттеу маңызды. Осы зерттеу тақырыбына жақын жұмыстарды талдау 
олардың ана мен бала денсаулығы ұғымын жəне оны əлеуметтанулық түсіндіруді дамытудың 
теориялық жəне əдіснамалық алғышарттары ретінде қарастыруға болатындығын көрсетеді. 
Мысалы, ерлер белсіздігі мəселесі əлеуметтануда Ллойд Майклдың 1994 жылы жарық 
көрген «Əлеуметтік ұйымының аспектілері» еңбегінде үш негізгі элемент төңірегінде өрбиді: 
«ерлер белсіздігі», Əлеуметтік ғылымдар бойынша бедеулік туралы қолданыстағы 
зерттеулер жəне этнометодология. Л.Майкл өз еңбегінде біріншіден, этнометодологиялық 
зерттеудің жалпы формасына сүйене отырып, мақсат «ерлердің белсіздігі» мағынасы мен 
тəртібі қол жетімді əлеуметтік ұйымдастырылған процедуралар арқылы қалай құрылатынын 
түсіндіреді. Екіншіден, «ерлердің белсіздігі» мəселесін зерттеу бедеуліктің қазіргі 
əлеуметтанулық зерттеулерінен мүлдем өзгеше екендігін көрсетеді[11, 1-10б]. 

Əйелдер бедеулігі туралы сипаттамалық əдебиеттегі соңғы басылымдар жүргізген 
сапалы зерттеулердің нəтижесінде бедеу əйелдердің немесе жұптардың бірнеше 
сипаттамаларын нақтылап көрсетті. Мысалы, Уильямс 1997 бедеулікке ұшыраған əйелдерге 
жүргізген сұхбаттан бірнеше тақырыпты бөліп көрсетті: теріс сəйкестілік; фертилдік 
қабілеттің бұзылуы; əйел денсаулығына жеке бақылаудың болмауы сезімі; ашу мен реніш; 
қайғы мен депрессия; мазасыздық пен стресс; өмірге қанағаттанудың төмендеуі; баласы бар 
аналарға деген қызғаныш; ерлі-зайыптылар арасындағы бірлескен шығармашылық арманның 
жоғалуы жəне оқшаулану сезімі. Мартин-Мэтьюз 2001 жылы репродуктивті жастан өтіп бара 
жатқан бедеу əйелдердің сезіміне назар аударады жəне отбасылық жəне əлеуметтік кесте, 
дене кестесі жəне емдеу кестесі арасындағы өзара əрекеттесуді зерттейді[12, 62-140б]. 

Батыс жəне орыс əлеуметтанулық ғалымдар Э.Гидденс, Т.Парсонс, П.А.Сорокин, 
Д.Г.Мид, О.Конт, Г.Спенсер жəне т.б. еңбектері отбасы институтының, оның 
функционалдық мүмкіндіктерінің өзгеру мəселелеріне, ана мен баланың жеке басының 
əлеуметтік денсаулығына арналған[13]. Отбасын жоспарлаудың жəне əйелдердің 
репродуктивті денсаулығының медициналық-əлеуметтік мəселелерін Р.М.Гулевская, 
А.Г.Харчев. С.И.Голод, В.А.Сысенко, А.А.Тараданов, А.И.Антонов, В.Н.Архангельский 
еңбектерінде зерттелген[14]. 

Қазақстанда əлеуметтану тұрғысынан ерлердің денсаулығы, ерлер белсіздігі тудырып 
отырған əлеуметтік мəселелер аз зерттелген. 

Қазіргі заманғы отбасын жəне оның мəселелерін зерттеудің əдіснамалық жəне 
қолданбалы аспектілері қазақстандық ғалымдар: К.У.Биекенов, М.С.Аженов, Н.А.Аитов, 
М.С.Садырова, З.Ж.Жаназарова, Г.С.Абдираймова, Г.Г.Соловьева, А.В.Веревкиннің 
еңбектерінде зерттелінді[15]. Кеңес Одағының ыдырауы тəуелсіз Қазақстанның саяси, 
экономикалық, əлеуметтік салаларында ғана емес, сондай-ақ отбасылық-неке қатынастары 
саласында да əртүрлі өзгерістерге ұшырағанын Г.С.Абдираймова өз еңбектерінде зерттеді. 
Отбасы институтын зерттеген қазақстандық əлеуметтанушылар арасында З.Ж.Жаназарова 
мен А.В.Веревкинді атап өту керек. З.Ж.Жаназарова қазіргі Қазақстандағы отбасының жай-
күйі мен даму перспективаларын талдай отырып, адамдарды мазалайтын жəне отбасы мен 
некенің əлеуметтік институтында белгілі бір жайсыздықты тудыратын Қазақстандағы қазіргі 
заманғы отбасының негізгі қоғамдық маңызды мəселелерін айқындайды. 
Қазақстандықтардың қоғамдық сананы жаңғырту жағдайында автор отбасылық 

құндылықтарды насихаттаудағы жəне бала тəрбиесіндегі отбасының рөлін арттырудағы 
маңызды қадамдарды анықтайды.  

Қорытынды. Қазіргі қоғамның рухани-адамгершілік саласының бұзылуының маңызды 
себептерінің бірі – бұл отбасының дəстүрлі негіздерінің бұзылуы. Елде жүргізілген 
əлеуметтік зерттеулерді талдау негізінде отбасы мүшелерін алаңдататын жəне əсіресе жас 
отбасының тұрақтылығына əсер ететін маңызды мəселелерді анықтады.  

Г.Г.Соловьева отбасын қазақстандық қоғамның тұрақтылығы мен қауіпсіздігінің негізі 
ретінде зерттейді. Отбасы құндылығы ұрпақтан-ұрпаққа беріліп келеді, берік отбасы – 
кейінгі ұрпақтың берік отбасылық қарым-қатынасының кепілі. Толық отбасыларда ата-
аналар көбінесе неке өмірінің үлгісі деген қорытынды жасайды. М.С.Садырова отбасын 
эмпириялық зерттеп, отбасын əлеуметтік институт тұрғысынан, сонымен қатар қазақстандық 
отбасының қазіргі кезеңдегі дамуын зерттеген. 

Отбасындағы əйел мен ер адамның денсаулығын сақтау тиісті деңгейде болуы керек, 
себебі бала туу функциясының тиімділігі соған байланысты. Осының негізінде əлеуметтік-
демографиялық саясат саласындағы басым міндеттердің бірі қызметінің маңызды бағыты 
репродуктивті медицина көмегімен халықтың ұрпақты болу денсаулығын қорғау ерлер 
белсіздігі мен əйелдер бедеулігін анықтау жəне емдеу маңызды. Жоғарыда аталған 
мəселелерді шешу жаңа дүниетанымды, инфертилдікті емдеудің, репродуктивті мінез-
құлықтың жаңа стереотиптерін қалыптастыруды талап етеді. Осыған байланысты дəстүрлі 
жəне инновациялық репродуктивті мінез-құлықты талдау демографиялық саясат шараларын 
негіздеу, қазақстандық қоғамдағы əлеуметтік-демографиялық процестерді жақсартатын 
бағдарламаларды жетілдіру абзал. Инфертилдік құбылысын теориялық жəне эмпириялық 
талдау қажеттілігі, жалпы ер адамдардың фертилдік репродукциялық денсаулығына қарым 
қатынасы, белсіздік мəселесін шешудегі уролог, андролог мамандардың рөлі, 
əлеуметтанулық зерттеуді қажет етіп отыр. 

CROSS-CULTURAL SIMILARITIES AND DIFFERENCES IN FAMILY 

RELATIONSHIPS BETWEEN KAZAKHS AND KOREANS  
 

Abstract  
This article aimed to investigate the main differences and similarities in family relationships 

and major life values between Kazakhs and Koreans. The participants were the representatives of 
both nationalities of different ages who had an experience of living and working or studying both in 
South Korea and Kazakhstan. The methods included online and offline interviews, open surveys in 
Russian and Korean languages, which were later translated into English. The results have shown 
that there are a lot of similarities, as well as differences, despite the fact that both nationalities 
contrast each other in many terms including religious, historic, traditional, outlook and so on. Filial 
piety can be pointed out as a main similarity between those nationalities, in spite of distant 
background and ideological views. However, attitude towards family relationships and life values 
are changing vastly among Koreans, which cannot be said about Kazakhs, where it is diversifying, 
but not quickly. 

